
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ইংলেণ্ডের ডায়েরি •ه
ইহাদের আত্মীয়তা আছে। ইহারা ভারতবর্ষের লোকের প্রতি সম্ভাব দেখাইয়া থাকেন। ইহাদের বাড়িতে মিস্টার এইন্সও অর্থের (১) সঙ্গে আলাপ হইল। ১লা জুলাই ইহার গীর্জাঁতে বৈকালে সাতটার সময় আমাকে মডার্ণ রিলিজ্যাস মুভমেন্টস ইন ইণ্ডিয়া’ বিষয়ে কিছু বলিতে হইবে। এইরূপ স্থির হইল যে, আমি প্রথমে মিসেস কীটিং-এর বাড়িতে পাচটার সময় যাইব । তৎপরে সেখানে চা খাইয়া সকলে একত্রে তাহার গীর্জায় যাইব । সেখানে আমাকে কিছু বলিতে হইবে।
ফিলবেরি মিডল ক্লাস স্কুল
২১-৬ ৮৮। অন্য প্রাতে উঠিয়া কতগুলি চিঠিপত্র লিখিলাম। তৎপরে আহারান্তে একটু কাগজ পড়িয়া ফিন্সবেরি মিডল ক্লাস স্কুল দেখিবার জন্য যাওয়া গেল। সেখানে মিস ম্যানিঙের দল অর্থাৎ ভারতবর্ষের অনেকগুলি যুবককে দেখা গেল। তন্মধ্যে উমাশঙ্কর মিশ্র নামে বানারসের একজন ডেপুটী কালেক্টর এখানে ব্যারিস্টার হইতে আসিয়াছেন, তাহার সঙ্গে আলাপ হইল। তৎপরে স্কুলটি দেখিতে গেলাম। এখানে শিক্ষার প্রণালী অতি চমৎকার। প্রত্যেক ক্লাসে ক্লাস-টীচার, আবার স্পেশ্যাল টীচার, ডিসিপ্লিন মাস্টার, ড্রিল মাস্টার, প্রভৃতির সুব্যবস্থা আছে । মাধ্যাহিক আহার (Luncheon)-এর ব্যবস্থা কেমন পরিপাটী। স্কুল হইতেই তাহার বন্দোবস্ত করা হয়। ইহার সঙ্গে BDDB DDuu DDBDD BBuBD DB DBDBD DBB DDDA S BBDBBDD ছাত্রেয় সংখ্যাও এক হাজারের উপরে ।
মিস কব
সেখান হইতে ওয়েস্টমিনস্টার প্যালেস হোটেলে ভিক্টোরিয়া স্ট্রীট সোসাইটির বার্ষিক অধিবেশনে যাওয়া গেল। সেখানে মিস কব এর সঙ্গে সাক্ষাৎ
(১) জনৈক বিশিষ্ট ইউনিটেরিয়ান ধর্মযাজক ।

		 এই পাতা শেষ সম্পাদিত হয়েছে ১৭:১৪টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

